
Suirbhé Ceannródaíoch Soghluaisteachta Inmharthana Chorca Dhuibhne
“Tá do thuras-sa tábhachtach – Scaip an Scéal!”
Is féidir le gach duine a ghlaonn baile nó tarna bhaile ar Chorca Dhuibhne, nó díreach gur bhreá leo turas a thabhairt ann go minic, a bheith istigh le seans chun rothar leictreach nó córas 2kW painéil ghréine PV a bhuachaint, díreach trí pháirt a ghlacadh i suirbhé. 

Ba mhaith le Dingle Hub, i gcomhpháirt le Fóram Pobail Chorca Dhuibhne, níos mó rogha a thabhairt do dhaoine ó thaobh na slite atá acu chun taisteal timpeall Chorca Dhuibhne. Tá seo ina chuid de thionscnamh Rialtais, le tacaíocht ó Chomhairle Contae Chiarraí, atá ag iarraidh astaíochtaí a laghdú, dul i ngleic leis an athrú aeráide, agus feabhas a chur ar shábháilteacht ar ár mbóithre. 

Deireann Ceannaire an tionscadail, Deirdre de Bhailís, ó Dingle Hub, go bhfuil rannpháirtíocht an phobail san iarracht seo riachtanach, agus ar an mbonn sin go bhfuil sí ag iarraidh ar gach éinne a bheith ina chuid de trína bheith páirteach sa suirbhé. 

'Sea míníonn Deirdre: “Is cuid é seo de thionscadal Náisiúnta Ceannródaíoch Soghluaisteachta Inmharthana Chorca Dhuibhne, go bhfuil sé d'aidhm aige roghanna taistil atá saoráideach, inacmhainne agus comhtháite a oireann do riachtanais gach éinne i gceantar tuaithe a aithint agus a chur chun cinn.

“Cabhróidh do rannpháirtíocht sa suirbhé seo chun roghanna inmharthana a laghdóidh ar ár spleáchas ar chairteacha príobháideacha a mhúnlú agus a dhearadh.

”Anuas air sin, cabhróidh sé chun astaíochtaí a laghdú, ag tacú le cuspóirí athrú aeráide a bhaint amach agus chun feabhas a chur ar chaighdeán beatha gach éinne ar an leithinis.”
Tá an suirbhé forbartha agus déanfar é a anailísiú ag foireann taighdeoirí UCD atá ag obair ar shnáithe iompair an chláir um Chórais Fuinnimh na Chéad Ghlúin Eile (NexSys).
Forbraíodh an tionscadal Pathfinder tar éis tionscnamh mar sheirbhísí bus Nasc Áitiúil Chiarraí TFI a thabhairt isteach. Tugadh isteach iad seo i gcomhairle le Comhaontas Turasóireachta Chorca Dhuibhne agus roinnt comhpháirtithe áitiúla eile agus baineadh úsáid astu níos mó ná 46,000 uair anuraidh, ag tabhairt daoine de gach aois chun oibre, chun siopadóireacht a dhéanamh, chun bualadh le cairde, agus ag taiscéaladh an leithinis gan gá le carr.

”Beidh tionchar ag an suirbhé ar ár dtuiscintí faoi chonas leathnú a dheanamh ar na seirbhísí rathúla seo, ach ní oibreoidh sé gan rannpháirtíocht an phobail, agus is fíor go mbaineann gach turas le hábhar,” arsa Deirdre.

”Táimid fíorshásta go bhfuil Solar Beo ar bord linn mar phairtnéar atá ag déanamh urraíocht ar ár nduais iontach de rothar leictreach nó córas 2kW painéil ghréine PV don mbaile,” ar sí.

Dúirt Stiúrthóir bainistíóchta Solar Beo, Ciarán Murphy, go rabhadar thar a bheith sásta urraíocht a dhéanamh ar thionscadal chomh fiúntach leis an gceann seo. 

Is conraitheoirí saineolacha baile, tráchtála agus talmhaíochta iad Solar Beo timpeall ar phainéil gréine PV, córais bainistiú cadhnraí, agus aonaid luchtála d'fheithiclí leictreacha. 

'Sea dúirt Ciarán: ”Thar aon rud eile, tá ár gcomhlacht dírithe ar chabhrú le daoine an t-aistriú a dhéanamh go fuinneamh inathnuaite, agus táimid tar éis a fheiscint lenár súile féin an oiread airgid agus is féidir le painéil ghréine PV a shábháil d'ár gcustaiméirí, fad is laghdaíonn siad ar a rian carbóin ag an am céanna.”

”Tá lúcháir orainn a bheith ag tabhairt tacaíocht do Thionscadal Ceannródaíoch Chorca Dhuibhne atá ag teacht go hiomlán lenár meon féin, agus a déanfaidh difríocht mhór do chaighdeán beatha daoine, idir iadsan a chónaíonn anseo agus ár gcuairteoirí go bhfuil na múrtha fáilte rompu.” arsa Ciarán.

Le páirt a ghlacadh sa suirbhé agus a bheith istigh le seans chun an duais a bhuachaint, tabhair cuairt ar www.dinglehub.com/projects/sustainability/transport (daoine os cionn 18 amháin). Dáta dúnta, 30ú Meitheamh 2024

- DEIREADH -

Chun tuilleadh eolais a fháil, déan teagmháil le Deirdre de Bhailís ag (087) 261 8180 

